ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
<<______>>  _________________  2016թ. N_______ Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՂՁՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
         Հիմք ընդունելով Հայաստանի Հանրապետության քաղաքացիական օրենսգրքի 
605-րդ, <<Պետական կառավարչական հիմնարկների մասին>> Հայաստանի Հանրապետության  օրենքի 4-րդ և <<Պետական ոչ առևտրային կազմակերպությունների մասին>> Հայաստանի Հանրապետության  օրենքի 5-րդ հոդվածները՝ Հայաստանի Հանրապետության  կառավարությունը    ո ր ո շ ու մ   է.

         1. <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված, Հայաստանի Հանրապետության սեփականություն հանդիսացող <<Աղձքի միջնակարգ դպրոց>> պետական ոչ առևտրային կազմակերպության (այսուհետ՝ Կազմակերպություն) կողմից անհատույց օգտագործման իրավունքով օգտագործվող Հայաստանի Հանրապետության Արագածոտնի մարզի Աղձք համայնքի 1-ին փողոց, 7/2 հասցեում գտնվող 59 քառ. մետր մակերեսով  արհեստանոցը և 6.8 քառ. մետր մակերեսով զուգարանը, ինչպես նաև դրանց օգտագործման ու սպասարկման համար անհրաժեշտ 0.2638 հա հողամասը (անշարժ գույքի նկատմամբ իրավունքներիի պետական գրանցման վկայական N30052016-02-0028) հետ վերցնել և նվիրաբերել Հայաստանի Հանրապետության Արագածոտնի մարզի Աղձք համայքին՝ համայնքային մանկապարտեզ կառուցելու պայմանով:
      2. Հայաստանի Հանրապետության կառավարությանն առընթեր պետական գույքի կառավարման վարչության պետին` 

      սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության Արագածոտնի մարզի Աղձքի համայնքի ղեկավարի հետ համատեղ ապահովել սույն որոշման 1-ին կետում նշված հողամասի նվիրաբերության պայմանագրի կնքումը և հանձնման-ընդունման աշխատանքների կատարումը՝ դրանում սահմա​նելով, որ. 

      1) մինչև 2016 թվականի դեկտեմբերի 1-ը նվիրաբերվող տարածքում <<Հայաստան համահայկական հիմնադրամի>> միջոցով կկառուցվի մանկապարտեզ, որի  նախագծա-նախահաշվային արժեքը կազմում է 128 000 000 ՀՀ դրամ, ընդ որում, նշված աշխատանքները չկատարելու դեպքում նվիրաբերությունը համարվում է վերացված:

     2) պայմանագրի նոտարական վավերացման և գույքային իրավունքների պետական գրանցման հետ կապված ծախսերն իրականացվելու  են համայնքի միջոցների հաշվին:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՂՁՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

        ՀՀ կառավարությանն առընթեր պետական գույքի կառավարման վարչություն է դիմել ՀՀ Արագածոտնի մարզի Աղձք համայնքի ղեկավարը` տեղեկացնել
ով, որ ՀՀ Արագածոտնի մարզի Աղձք համայնքը ունի շուրջ 1975 բնակիչ: Աղձքում է գտնվում Արշակունի թագավորների դամբարանը, գյուղի միջնակարգ դպրոցում սովորում է շուրջ 198 երեխա: Սակայն գյուղը չունի մանկապարտեզ, ուստի գյուղի դպրոցին պատկանող տարածքից համայնքի կարիքների համար անհրաժեշտ է մոտ 0.25 հա մակերեսով հողամաս՝ մանկապարտեզ կառուցելու համար:

       Համայնքի ղեկավարը տեղեկացրել է նաև, որ հողամասը հատկացնելուց անմիջապես հետո <<Հայաստան համահայկական հիմնադրամի>> միջոցով կկառուցվի մանկապարտեզ, որի նախագծա-նախահաշվային արժեքը կազմում է 128 000 000 ՀՀ դրամ: Մանկապարտեզի կառուցման աշխատանքները նախատեսվում է ավարտել 2016 թվականի աշնանը, իսկ Աղձքի նորակառույց մանկապարտեզ կհաճախեն երեխաներ նաև հարևան Ագարակ, Օրգով և Տեղեր համայնքներից:

       Բարձրացված խնդիրը կարգավորելու նպատակով առաջարկվում է Հայաստանի Հանրապետության Արագածոտնի մարզի Աղձք համայնքում գտնվող <<Աղձքի միջնակարգ դպրոց>> պետական ոչ առևտրային կազմակերպությանն կողմից օգտագործվող Հայաստանի Հանրապետության սեփականություն հանդիսացող Հայաստանի Հանրապետության Արագածոտնի մարզի, Աղձք համայնքի 1-ին փողոց, 7/2 հասցեում գտնվող 59 քառ. մետր մակերեսով  արհեստանոցը և 6.8 քառ. մետր մակերեսով զուգարանը, ինչպես նաև դրանց օգտագործման ու սպասարկման համար անհրաժեշտ 0.2638 հա հողամասը հետ վերցնել և նվիրաբերել Հայաստանի Հանրապետության Արագածոտնի մարզի Աղձք համայքին համայնքային մանկապարտեզ կառուցելու նպատակով՝ դրա կառուցման վերջնաժամկետ սահմանելով 2016 թվականի դեկտեմբերի 1-ը: 
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՂՁՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Հայաստանի Հանրապետության Արագածոտնի մարզի Աղձք համայնքին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՂՁՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Հայաստանի Հանրապետության Արագածոտնի մարզի Աղձք համայնքին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՂՁՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

   ՀՀ քաղաքացիական օրենսգիրքը,

  <<Պետական կառավարչական հիմնարկների մասին>> ՀՀ օրենքը, 

  <<Պետական ոչ առևտրային կազմակերպությունների մասին>> ՀՀ օրենքը,
    <<Իրավական ակտերի մասին>> ՀՀ օրենքը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՂՁՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխություն ները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե
18.04.2016թ.

N ՄՍ/2187-16
	      Առաջարկվում է նախագծին կից, որպես հավելված ներկայացնել նաև առանձնացվող 0.2658հա հողամասի հատակագիծը, տեղեկացնելով, որ ՀՀ Արագածոտնի մարզի, գյուղ Աղձք, 1-ին փողոց, 7/2 շենքի հասցեում գտնվող անշարժ գույքի նկատմամբ իրավունքի պետական գրանցում առկա չէ:
	Քննարկվել է: 
	Նախագծին կցվել է հողամասի հատակագիծը, ինչպես նաև  ՀՀ Արագածոտնի մարզի, գյուղ Աղձք, 1-ին փողոց, 7/2 հասցեի նկատմամբ իրականացվել է առանձին գույքային միավորի գրանցում:

	ՀՀ ֆինանսների նախարարություն
21.04.2016թ.

N 01/83-5/12624-16 
	 Հաշվի առնելով ՀՀ քաղաքացիական օրենսգրքի 605-րդ հոդվածի 6-րդ կետի պահանջները՝ առաջարկվել է նախագծի 2-րդ կետոմ սահմանված աշխատանքների չկատարման դեպքում պայմանագիրը չեղյալ ճանաչելու փոխարեն սահմանել նվիրաբերության վերացում:
	Ընդունվել է:
	   Նախագծի 2-րդ կետը խմբագրվել է:

	ՀՀ Արագածոտնի մարզպետարան

15.04.2016թ.

N 01/14.2/1359-16
	Նախագծի վերաբերյալ առաջարկություններ և դիտողություններ չունի

	ՀՀ արդարադատության նախարարություն

28.04.2016թ.

N01/14/4998-16
	Նախագիծը համապատասխանում է ՀՀ օրենսդրությանը


